
REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________

V E N D I M

PËR MIRATIMIN E DISA MODELEVE TË VENDIMEVE DHE DOKUMENTACIONIT  QË DO TË PËRDORET NGA KQV-JA NË ZGJEDHJET PËR KUVEND TË DATËS 28 QERSHOR 2009
Komisioni Qendror i Zgjedhjeve në mbledhjen e datës 15.04.2009, me pjesëmarrjen e:

Arben

RISTANI-



Kryetar

Dëshira
SUBASHI-



Zëvendëskryetar

Artan

LAZAJ-



Anëtar

Hysen

OSMANAJ-



Anëtar

Klement
ZGURI-



Anëtar

Pandeli
VARFI-



Anëtar

Vera

SHTJEFNI-



Anëtar

shqyrtoi çështjen me:
OBJEKT:
Miratimin e disa modeleve të vendimeve dhe dokumentacionit që do të përdoret nga KQV-ja, në Zgjedhjet për  Kuvend të datës 28 Qershor 2009.
BAZA LIGJORE: 
Neni 21, pika 1 dhe 2, neni 41, pika e, neni 42, neni 55, pika 4, neni 109, neni 112 dhe neni 113, pika 2 gërma ç të ligjit Nr. 10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 
VËREN
Neni 42, i Kodit Zgjedhor parashikon mbledhjet dhe  vendimet që merr KQV-ja. Në pikën 4 të këtij neni parashikohen shprehimisht vendimet që mund të marrë KQV-ja. Në nenin 41, i cili parashikon detyrat e sekretarit, midis të tjerave përcaktohet se sekretari regjistron në Librin e Protokollit të Mbledhjeve vendimet e KQV-së dhe ua përcjell ato menjëherë subjekteve të interesuara.
Sipas nenit 55, pika 4,  KQV-ja regjistron në një regjistër të posaçëm të gjithë zgjedhësit që nuk e kanë emrin në listat përfundimtare dhe paraqiten për të votuar me vendim gjykate, ku bashkëngjitur është vendimi i gjykatës.
PËR KËTO ARSYE  
Komisioni Qendror i Zgjedhjeve, bazuar në nenin 21, pika 1 dhe 2, neni 41, pika e, neni 42, neni 55, pika 4, neni 109, neni 112 dhe neni 113, pika 2 gërma ç të ligjit Nr. 10019 datë 29.12.2008 “Kodi Zgjedhor i Republikës së Shqipërisë”;
V E N D O S I:

1. Të miratojë modelet e vendimeve të KQV-së:

a. Model 10 V: Vendim për hapjen e votimit;
b. Model 11 V: Vendim për pezullimin e votimit; 
c. Model 12 V: Vendim për kërkimin e ndihmës nga policia e shtetit për rivendosjen e rendit në Qendrën e Votimit;
d. Model 13 V: Vendim për largimin nga Qendra e Votimit të forcave të policisë së shtetit;
e.  Model 14 V: Vendim për largimin nga mjediset e qendrës së votimit të personave të caktuar;
2. Të miratojë modelet e dokumentacionit të punës së KQV-së: 

a. Model 07 R: Libri i Protokollit të Mbledhjeve të KQV-së;
b. Model 08 R: Regjistri i posaçëm i zgjedhësve që votojnë me vendim gjykate.
3. Ky vendim hyn në fuqi menjëherë.

     Nr . 44 i Vendimit     Data 15.04.2009 e Vendimit    Ora 1000 e Vendimit
Për miratimin e disa modeleve të vendimeve dhe dokumentacionit që do të përdoret 
nga KQV-ja, në Zgjedhjet për  Kuvend të datës 28 Qershor 2009

